
TAIRISCINT I gCOMHAIR RÚN Ó PHARLAIMINT NA hEORPA

maidir leis an nuálaíocht, an iomaíochas tionsclaíoch agus teicneolaíoch a mhéadú trí 
thimpeallacht fhabhrach do ghnólachtaí nuathionscanta agus do ghnólachtaí atá ag 
méadú
(2023/2110(INI))

Tá Parlaimint na hEorpa,

– ag féachaint d’Airteagail 101 go 109 agus Airteagal 173 den Chonradh ar Fheidhmiú an 
Aontais Eorpaigh (CFAE),

– ag féachaint do Phrótacal Uimh. 27 a ghabhann leis an gConradh ar an Aontas Eorpach 
agus CFAE maidir leis an margadh inmheánach agus iomaíocht,

– ag féachaint do theachtaireacht ón gCoimisiún an 22 Samhain 2016 dar teideal 
‘Europe’s next leaders: the Start-up and Scale-up Initiative’ [Na chéad cheannairí eile a 
bheidh ag an Aontas: an Tionscnamh um Ghnólachtaí Nuathionscanta agus um 
Ghnólachtaí atá ag méadú] COM(2016)0733),

– ag féachaint do Rialachán (AE) 2021/695 ó  Pharlaimint na hEorpa agus ón gComhairle 
an 28 Aibreán 2021 lena mbunaítear Fís Eorpach – an Clár Réime um Thaighde agus 
um Nuálaíocht, lena leagtar síos na rialacha maidir le rannpháirtíocht agus leathadh, 
agus lena n-aisghairtear Rialacháin (AE) Uimh. 1290/2013 agus (AE) 
Uimh. 1291/20131,

– ag féachaint do theachtaireacht ón gCoimisiún an 5 Bealtaine 2021 dar teideal 
‘Updating the 2020 New Industrial Strategy: Building a stronger Single Market for 
Europe’s recovery’ [Straitéis Thionsclaíoch Nua 2020 a Nuashonrú: Margadh Aonair 
níos láidre a thógáil do théarnamh na hEorpa] (COM(2021)0350),

– ag féachaint do theachtaireacht ón gCoimisiún an 5 Iúil 2022 dar teideal ‘A New 
European Innovation Agenda’ [Clár Oibre Nua Eorpach um Nuálaíocht] 
(COM(2022)0332),

– ag féachaint do Riail 54 de na Rialacha Nós Imeachta,

– ag féachaint don tuarascáil ón gCoiste um Thionsclaíocht, um Thaighde agus um 
Fhuinneamh (A9‑0000/2023),

A. de bhrí go bhfuil tionscnaimh éagsúla i bhfeidhm ag an gCoimisiún atá dírithe ar 
fhiontraíocht, nuálaíocht agus claochlú digiteach a chur chun cinn in AE, amhail an 
tionscnamh nuathionscanta agus scálaithe, na deich mbliana dhigiteacha agus straitéis 
an mhargaidh aonair dhigitigh;

1 IO L 170, 12.5.2021, lch. 1.



PE752.629v01-00 4/8 PR\1284039GA.docx

GA

B. de bhrí go bhfuil AE tiomanta dá iomaíochas tionsclaíochta agus teicneolaíochta sa 
mhargadh domhanda a fheabhsú agus go n-aithníonn sé gur gá a sheasamh a neartú trí 
thacaíocht marthanach d’fhás gnólachtaí nuathionscanta agus gnólachtaí atá ag méadú;

C. de bhrí go n-aithníonn AE an t-ionchas atá ag gnólachtaí nuathionscanta agus gnólachtaí 
atá ag méadú chun nuálaíocht, fás eacnamaíoch agus cruthú post a thiomáint in AE, 
díriú ar dhúshláin shochaíocha, inbhuanaitheacht a chur chun cinn agus cur leis na 
cuspóirí a leagtar amach sa Chomhaontú Glas don Eoraip, an clár don Eoraip 
Dhigiteach an Clár Oibre Nua Eorpach um Nuálaíocht agus straitéis thionsclaíoch 
nuashonraithe AE;

1. Á iarraidh ar an gCoimisiún, i gcomhar leis na Ballstáit, sainmhínithe comhchuibhithe a 
mholadh ar ghnólacht nuathionscanta agus ar ghnólachtaí atá ag méadú faoi seach, á 
chur i gcuntas di an difríocht atá eatarthu agus an t-idirdhealú soiléir atá idir iad agus 
FBManna;

2. Á chur in iúl gur cúis bhuartha di go bhfuil teachtaireachtaí éagsúla foilsithe ag 
institiúidí AE maidir le gnólachtaí nuathionscanta, in ainneoin nach bhfuil aon 
sainmhínithe nithiúla ar ghnólacht nuathionscanta agus ar ghnólacht atá ag méadú 
glactha fós;

3. Á chur in iúl gur cúis bhuartha di go gcuireann mainneachtain sainmhínithe cuí a 
ghlacadh bac ar éifeachtacht na mbeartas agus na reachtaíochta láithrí; ag tabhairt dá 
haire, cé go bhfuil roinnt leasanna forluiteacha ag gnólachtaí nuathionscanta agus 
FBManna, tá difríocht shuntasach eatarthu nuair a thosaíonn siad an chéim tiomsaithe 
airgid agus fáis; á chreidiúint, mar sin, má aicmítear gnólachtaí nuathionscanta mar 
FBManna, gan deighilt shoiléir, go srianfar a bhfás, a rochtain ar mhargaí agus a 
ndeiseanna infheistíochta;

4. Ós deimhin léi go méadóidh sainmhínithe tiomnaithe na deiseanna tacaíochta trí bhearta 
atá sainoiriúnaithe do ghnéithe sonracha gnólachtaí nuathionscanta agus gnólachtaí atá 
ag méadú agus a chuirfidh lena rochtain ar mhargaí caipitil Eorpacha agus ar 
infheisteoirí príobháideacha; á iarraidh ar an gCoimisiún straitéis chuimsitheach 
gnólachtaí nuathionscanta agus gnólachtaí atá ag méadú Eorpacha a fhorbairt a 
dhíreoidh ar na dúshláin atá le sárú ag gnólachtaí nuathionscanta agus ag gnólachtaí atá 
ag méadú in AE;

5. á iarraidh ar an gCoimisiún agus ar na Ballstáit, mar chuid den phacáiste fóirithinte do 
FBManna atá le teacht, slite a shainaithint chun breis dreasachtaí airgeadais a thabhairt 
isteach a bheidh dírithe ar ghlacadh na dteicneolaíochta ag gnólachtaí nuathionscanta 
agus ag gnólachtaí atá ag méadú a chur chun cinn;

6. á iarraidh ar an gCoimisiún agus ar na Ballstáit beartais, rialacháin agus straitéisí 
cuimsitheacha a fhorbairt atá ailínithe leis an tionscnamh Eorpach um ghnólachtaí 
nuathionscanta agus gnólachtaí atá ag méadú agus timpeallacht fhabhrach a chothú do 
ghnólachtaí nuathionscanta agus do ghnólachtaí atá ag méadú, a chuimsíonn rochtain ar 
airgeadas, simpliú rialála, coinneáil agus fáil tallainne, agus tacaíocht don idirnáisiúnú;

7. Á chur in iúl gur geal léi gur cruthaíodh Ciste na Comhairle Nuálaíochta Eorpaí chun 
tacú le gnólachtaí nuathionscanta nuálacha;

8. Á iarraidh ar an gCoimisiún tacú le rannpháirtíocht gnólachtaí nuathionscanta nuálacha 
agus gnólachtaí atá ag méadú agus iad a éascú i gcláir agus i dtionscadail chistiúcháin 
AE a chuireann leis an aistriú glas agus digiteach;

9. Ag tabhairt dá haire cuspóirí AE maidir leis an nGníomh um an Tionscal Glan-
nialasachta2 agus á iarraidh ar an gCoimisiún a bhreithniú conas a d’fhéadfaí dreasachtaí 
fioscacha breise a chur ar aghaidh do ghnólachtaí nuathionscanta agus do ghnólachtaí 
atá ag méadú, chun infheistíochtaí i dteicneolaíochtaí glan-nialasacha agus 
rannpháirtíocht i dtionscadail ghlan-nialasacha a spreagadh agus chun imscaradh 
teicneolaíochtaí glan-nialasacha i slabhraí luacha tionsclaíocha AE a éascú;

10. Ag tathant ar an gCoimisiún na sásraí cistiúcháin do ghnólachtaí nuathionscanta agus do 
ghnólachtaí atá ag méadú a fheabhsú, lena n-áirítear soláthar poiblí agus soláthar 
deontas, iasachtaí agus caipiteal fiontair, agus féachaint an bhféadfaí ciste gnólachtaí 
nuathionscanta agus gnólachtaí atá ag méadú tiomnaithe Eorpach a bhunú;

11. Ag spreagadh an Chiste Eorpaigh Infheistíochta agus bainc forbartha náisiúnta chun a n-
infheistíochtaí i ngnólachtaí nuathionscanta agus gnólachtaí atá ag méadú a mhéadú, go 
háirithe iad siúd a oibríonn in earnálacha atá ag teacht chun cinn agus in earnálacha 
ardtáil;

12. Á iarraidh go mbunófaí rialacháin agus creataí a thacaíonn le gnólachtaí nuathionscanta 
a éascaíonn fás, inscálaitheacht agus oibríochtaí trasteorann gnólachtaí nuathionscanta 
agus gnólachtaí atá ag méadú, agus cosaint tomhaltóirí, príobháideachas sonraí agus 
iomaíocht chóir á n-áirithiú;

13. Á mholadh go gcuirfí chun cinn comhpháirtíochtaí poiblí probháideacha, comhoibriú 
idir gnólachtaí nuathionscanta agus cuideachtaí bunaithe, agus go gcruthófaí braislí 
nuálaíochta chun aistriú eolais, taighde agus forbairt a chothú, chomh maith le rochtain 
ar mhargaí teicneolaíochta nua;

14. Á iarraidh ar na Ballstáit agus ar an gCoimisiún, i gcás inarb infheidhme, córais 
chánach, dreasachtaí agus nósanna imeachta riaracháin simplithe atá fabhrach 
d’fhiontraithe a bhunú chun tallann a mhealladh agus a choinneáil, infheistíocht a 
dhreasú agus fiontraíocht a spreagadh;

15. Ag tathant ar an gCoimisiún agus ar na Ballstáit tacú le tionscnaimh a chuireann  
scileanna digiteacha, comhar, comhroinnt eolais, fiontraíocht agus meantóireacht chun 
cinn ar gach leibhéal oideachais, agus an t-eolas agus na hinniúlachtaí is gá á dtabhairt 
do dhaoine aonair chun go mbeidh rath orthu sa ré dhigiteach;

16. Ag tathant ar an gCoimisiún gnólachtaí nuathionscanta agus gnólachtaí atá ag méadú a 
áireamh ina chláir scileanna agus tallainne agus aird a tharraingt ar na deiseanna a 
chuireann gnólachtaí nuathionscanta agus gnólachtaí atá ag méadú ar fáil do chéimithe 
óga, lena n-áirítear fostaíocht;

2 togra ón gCoimisiún an 16 Márta 2023 le haghaidh rialachán ó Pharlaimint na hEorpa agus ón gComhairle 
maidir le creat beart a bhunú chun éiceachóras monaraíochta teicneolaíochta glan-nialasachta na hEorpa a neartú 
(an Gníomh um an Tionscal Glan-nialasachta) (COM(2023)0161),

https://eur-lex.europa.eu/legal-content/EN/ALL/?uri=CELEX:52023PC0161
https://eur-lex.europa.eu/legal-content/EN/ALL/?uri=CELEX:52023PC0161
https://eur-lex.europa.eu/legal-content/EN/ALL/?uri=CELEX:52023PC0161

17. Á mholadh go mbunófaí éiceachórais nuathionscanta réigiúnacha a thacaíonn le 
fiontraíocht áitiúil, moil nuálaíochta agus gorlanna áitiúla, agus láidreachtaí agus 
acmhainní gach réigiúin a ghiaráil;

18. Ag spreagadh an Choimisiúin smaoineamh ar bhearta breise chun tacair sonraí rialtais 
agus earnála poiblí a oscailt, lena gcumasófar léargas fíorama ar shonraí a chumasaíonn 
cinnteoireacht níos fearr agus nuálaíocht a thiomáint do ghnólachtaí nuathionscanta 
agus do ghnólachtaí atá ag méadú;

19. Ag tathant ar an gCoimisiún breithniú ar bhearta breise chun a áirithiú go mbeidh 
gnólachtaí nuathionscanta agus gnólachtaí atá ag méadú ábalta sonraí a rochtain agus a 
úsáid chun taighde agus chun teicneolaíocht IS a chur i bhfeidhm chun dúshláin laethúla 
a réiteach, agus go mbainfidh siad tairbhe as an raon is leithne is féidir de thacair sonraí 
poiblí agus príobháideacha;

20. Á iarraidh go bhforbrófaí sásraí éifeachtúla agus trédhearcacha chun rochtain ar 
chonarthaí soláthair phoiblí a éascú do ghnólachtaí nuathionscanta agus do ghnólachtaí 
atá ag méadú, lena spreagfar a rannpháirtíocht i soláthar réiteach nuálach ar dhúshláin 
na hearnála poiblí;

21. Ag impí ar an gCoimisiún ‘Tástáil Gnólachta Nuathionscanta’ a fhorbairt agus a 
ghlacadh, ar aon dul le Tástáil FBM a ghlac sé in 2021, chun tionchar na reachtaíochta a 
mheasúnú níos fearr lena ndírítear ar nuálaíocht, ar mhaoiniú agus ar iomaíochas;

22. Á iarraidh ar an gCoimisiún athmheastóireacht a dhéanamh ar éifeacht na reachtaíochta 
atá ar na bacáin ar ghnólachtaí nuathionscanta atá dírithe ar FBManna, ar thionscal agus 
ar nuálaíocht, agus riachtanais agus gnéithe sonracha gnólachtaí nuathionscanta á gcur i 
gcuntas;

23. Ag tathant ar an gCoimisiún earnáil na ngnólachtaí nuathionscanta agus atá ag méadú a 
áireamh sna nósanna imeachta comhairliúcháin chun tionscnaimh reachtacha nua chun a 
áirithiú go mbeidh na bearta beartaithe ábhartha dá riachtanais, chun fás a chumasú agus 
chun nuálaíocht a chur chun cinn in AE agus chun borradh a chur faoi iomaíochas 
tionsclaíoch agus teicneolaíoch AE;

24. á threorú dá hUachtarán an rún seo a chur ar aghaidh chuig an gComhairle, chuig an 
gCoimisiún agus chuig rialtais na mBallstát.

RÁITEAS MÍNIÚCHÁIN

Anailís ar Ghnólachtaí Nuathionscanta agus ar Dhúshláin Shonracha

Tá ról ríthábhachtach ag gnólachtaí nuathionscanta agus gnólachtaí atá ag méadú i nuálaíocht, 
cruthú post agus fás eacnamaíoch in AE a thiomáint. Tá dúshláin iomadúla rompu, áfach, a 
bhacann a bhforbairt agus a n-inscálaitheacht.

1. Rochtain theoranta ar mhaoiniú; Tá rochtain ar chaipiteal fós ina bhac suntasach do 
ghnólachtaí nuathionscanta agus do ghnólachtaí atá ag méadú. Is deacair do mhórán acu 
infheistíochtaí luathchéime a áirithiú, go háirithe caipiteal riosca agus caipiteal fiontair, atá 
ríthábhachtach chun a n-oibríochtaí a scálú, táirgí a fhorbairt agus dul isteach i margaí nua. Ní 
mór don Choimisiún agus do na Ballstáit sásraí cistiúcháin a fheabhsú agus timpeallacht 
chumasúcháin a chruthú d’infheisteoirí príobháideacha chun tacú le gnólachtaí nuathionscanta 
agus gnólachtaí atá ag méadú.

2. Ualaigh rialála Is minic rialacháin chasta throma ar ghnólachtaí nuathionscanta a bhacann 
a bhfás. D’fhéadfadh comhlíonadh na rialachán a bhaineann le cosaint sonraí, cearta 
tomhaltóirí, maoin intleachtúil agus cánachas a bheith dúshlánach d’fhiontair luathchéime a 
bhfuil acmhainní teoranta acu. Tá sé riachtanach rialacháin a chuíchóiriú, treoirlínte soiléire a 
chur chun feidhme, agus tacaíocht rialála a chur ar fáil atá saincheaptha do riachtanais 
gnólachtaí nuathionscanta chun timpeallacht fhabhrach a chothú.

3. Fáil tallainne: Is gá lucht saothair oilte i ngnólachtaí nuathionscanta chun an nuálaíocht 
agus an fás a thiomáint. Is féidir mealladh agus coimeád tallainne a bheith dúshlánach toisc 
iomaíocht ó chuideachtaí bunaithe agus acmhainní teoranta do phacáistí iomaíocha luach 
saothair. Is céimeanna ríthábhachtacha iad an t-oideachas fiontraíochta a fheabhsú agus 
scileanna digiteacha a chur chun cinn in AE chun díriú ar an mbearna tallainne.

4. Rochtain ar an margadh agus iomaíochas: Tá sé ríthábhachtach do ghnólachtaí 
nuathionscanta agus gnólachtaí atá ag méadú dul thar theorainneacha náisiúnta chun rochtain 
a fháil ar mhargaí níos mó agus chun iomaíochas idirnáisiúnta a chothú. Is féidir le do shlí a 
dhéanamh trí rialacháin éagsúla, bacainní cultúrtha agus dúshláin mhargadhshonracha a 
bheith scanrúil, áfach. Ba cheart don Choimisiún agus do na Ballstáit oibríochtaí trasteorann a 
éascú trí rialacháin a chomhchuibhiú, trí thacú le hiontráil sa mhargadh, agus trí chomhoibriú 
idirnáisiúnta a chur chun cinn.

5. Éiceachóras nuálaíochta agus struchtúir tacaíochta: Tá sé ríthábhachtach éiceachóras 
tacaíochta a chruthú do rath gnólachtaí nuathionscanta. Cabhraíonn rochtain ar ghorlanna, 
luasairí, cláir mheantóireachta, agus deiseanna líonraithe le gnólachtaí nuathionscanta a 
dtáirgí a fhorbairt, nascadh le hinfheisteoirí, agus léargais mhargaidh a fháil. Is gnéithe 
riachtanacha d’éiceachóras gnólachtaí nuathionscanta faoi bhláth  struchtúir tacaíochta 
láithreacha a neartú, comhar a chothú idir gnólachtaí nuathionscanta agus cuideachtaí 
bunaithe, agus comhroinnt eolais a chur chun cinn.

Conclúid

Chun teacht ar lánionchas na ngnólachtaí nuathionscanta agus na ngnólachtaí atá ag méadú 

chun an nuálaíocht a thiomáint agus chun iomaíochas tionsclaíoch agus teicneolaíochta AE a 
fheabhsú, ní mór bearta cuimsitheacha a dhéanamh. Trí díriú ar na dúshláin, amhail rochtain 
theoranta ar mhaoiniú, ualaí rialála, fáil tallainne, agus rochtain ar an margadh, is féidir le AE 
timpeallacht fhabhrach a chothú le go n-éireoidh le gnólachtaí nuathionscanta agus gnólachtaí 
atá ag méadú. Tá sé ríthábhachtach go gcomhoibreoidh an Coimisiún, na Ballstáit, agus  
geallsealbhóirí ábhartha chun beartais spriocdhírithe a chur chun feidhme, rud a neartóidh 
seasamh AE mar cheannaire domhanda sa nuálaíocht agus sa teicneolaíocht.


